17. suure räge

lethargisch träg wöu bedrückende tag isch, am änd enthusiastisch zwäg wöu entzückendi nacht isch, dramatisch ischs d tragik wo praktisch über d nacht grieft isch tag isch d nacht verbi I bis womi agrieft 

auso ab idi brutali schlacht verbali macht abgschlieft dr haub tag u di haubi nacht verschlafe 

verzwiflig abracht aber suure räge tropft fläckig uf mi ds dräckige versüchte wasser uf mim  chopf isch verdunschtet 

aus verfluecht ernüechternd s isch bedrückende summer verschisse z heiss und hei schiens schient di sagehaft sageumwobeni leiderkrebserzügendi sunne

immer immer di schienendi sunne wo mir härzlech zweni het ghueffe, das i ds fautsche spiu ohni wahri sieger so klar ha erkannt aber ohni ziu so gar nid ha gwunne, 

warum, wöu ni im durchsichtige sarg namens schöni wäut di erlüchtendi wahrheit nid ha gfunge

das i drbi mis leide liide ha beschribe und dürds witere witerschriibe das beschribene liide nid ha überwunde isch es wahrs wunder,

was? es git ke wäutwunder, klar nid wunderbar, was? d wäut ischds wunder, klar geit d wäut under, i es par jaahr, aber für mi isch di bedrohig sowie d tragik e luschtigii gfahr ds luschtige aber leider längwilige u leide läbe interessant für angeri ängstirnige engle asträngendi überstunde wo gloube si heig ir monotonie dr sinn i kannt erkant bi gfange am hange, ire hässlech oberflächlech lächerleche wäut dirigiert vo giftige schlangene ,

eh isch das krass ide rätsuhaft rouende rote ouge gsehsch d heimat dr hass isch e länge schatte u d liebi isch e sataneshi sunne si schient vrgäbe, fürds läbe vrblasst verschwindet u tötet vernichtet zviu u errichtet z weni,

weni dänkende Dichter bi udi richtig wichtige nid nichtige gschichte brichtet ha, ständig dichter bi u di erdichtete ausvernichtende Brichte schliesslech gschribe ha hani eigentlech houptsächlech stuss vo dörtusse erfunde di phrasephase quasi überwunde verdammt viu gschichte über wunder entspann di giu, süsch schändi di, nenei, wändi I, d spannig stigt ständig sändi ufwändegi sändige mit nid erkannte wändige blibe entspannt verdammt zviu zweet zwiud wini bi isch nid nüt aber ebe offebar o schizzo aber offebar nonidso  riu

aber riu wär offebar so wi ni nid möchti wärde, wöu wäri wi di ödi lääri dummi masse wäri z blöd u wahrschiinlech sötti denn stärbe,

bueb, wart no mit hardcore, me muess zersch i fahrt cho, masslos mit pathos, 

ds warte e grosstat, spili hassende Superstar, wärde machosmcs atemlos aber aggro befinde mir üs nid ir grossstadt sondern ir agglo, expressionismus überschwemmt mi ha terrorismus prediget aber bi aus tragisch quasipsychopathische prediger

praktisch immer ghemmt gsi, verklemmt drbi, NEI nei verblüetendi hoffnig penn nid i, satan, dr schuss, dr schmärz   dr schrei, dr schrecke, dahei verrecke, nei überläbt, trakl begeischteret aber ehresteierzügti emotione erzüge tränemeer vou hundertwunderwasser u lö mi drin gnüsslech la versinke, di unfründleche junge jünger si stündlech krasser, aber si chöi nüm dänke, si ds träg ds öd u vilech sötte si stärbe

vilech  sött I stärbe aber zueghä hanis no ni, aber irgend einisch

irgend einisch glingts o mir, i bi dr einzig richtig viuschichtig fe-iind vo mir,

ds auter, ds nichtige unwichtige, di dunkle gedanke d erinnerige a gott aber o d chindheit behindere mi,

trurig das leid, bi truurig has gseit, hasse dr hass i hasse das leid, i hasse di aus vermasselndi truurigkeit, 

einsamkeit perfektion z höchi asprüch, depression, sarkasmus, ironie, schwarze humor u zynismus  si engi fründe vo mir, 

d artikulationsfähigkeit isch wäg schock wäg dem schrecke nach em schrei wäg em schmärz verminderet gsi,

nostradamus, sinnphobie, schmärz imaginäre tumor u atheismus hei mi umringt si mit mir verbündet aber nid unbedingt gueti fründe gsi,

s isch schowieder summer aber eigentlech sött eigentlich immer näbu herbscht oder wenigschtens winter si,

schlimmi schliemerschisse säge scheiss und schliesslech stöh si mit em mässer hinger mir,

i cha nüt drfür, drfür schliesse d ouge di einzegi tür für zu mir isch zue gsi, schliesse ds schloos u blibe ging dunger u dinn mit mir, i ha hunger blibe stiu wirde stumm lise fromm stirbe sicher jung d wäut wird ds dumm, z dummi feinde findeter ni? 

